
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
নাট্য-কবিতা






বঞ্চিত পাণ্ডবদের সমদুঃখভার

করুক বহন।




ধৃতরাষ্ট্র




   ধর্ম্মবিধি বিধাতার,—

জাগ্রত আছেন তিনি, ধর্ম্মদণ্ড তাঁর

রয়েছে উদ্যত নিত্য,—অয়ি মনস্বিনী,

তাঁর রাজ্যে তাঁর কার্য্য করিবেন তিনি।

আমি পিতা-





গান্ধারী




   তুমি রাজা, রাজ-অধিরাজ,

বিধাতার বামহস্ত; -ধর্ম্মরক্ষা কাজ

তােমা পরে সমর্পিত। শুধাই তােমারে

যদি কোনাে প্রজা তব, সতী অবলারে

পরগৃহ হ’তে টানি করে অপমান

বিনা দোষে—কি তাহার করিবে বিধান?





ধৃতরাষ্ট্র




নির্ব্বাসন।

